
ABSTRAK 

 

Pembuangan sisa di tapak pelupusan memberi impak yang besar kepada alam sekitar. 

Sisa organik menyumbang kepada pencemaran bau, penjanaan gas metana, ancaman 

sumber air dan haiwan perosak. Untuk mengatasi masalah ini, sisa organik perlu 

dikomposkan dengan metod vermikompos yang menggunakan cacing. Objektif kajian 

ini adalah untuk membangunkan aplikasi hijau yang interaktif bertumpukan kepada 

pengajaran penghasilan vermikompos dalam cara yang mudah dan tidak menggunakan 

ruang atau kos yang banyak. Metodologi pembangunan perisian yang digunakan ialah 

metodologi tangkas. Perisian Android Studio bersama dengan kit pembangunan 

perisian (SDK) Flutter dan bahasa pengaturcaraan Dart digunakan untuk pembangunan 

aplikasi. Aplikasi ini memberi panduan mengikut langkah kepada pengguna untuk cara 

membuat vermikompos. Ia juga perlu mendidik pengguna tentang bahan-bahan yang 

boleh dan tidak boleh dikomposkan serta bahan-bahan dan alat yang diperlukan untuk 

membuat vermikompos. Seterusnya, pengguna boleh memeriksa tahap kesediaan 

kompos menggunakan aplikasi ini. Aplikasi ini juga perlu mengajar pengguna cara 

menggunakan hasil vermikompos yang sudah matang. Aplikasi ini dapat menjadi 

alternatif untuk menggalakkan pengurusan sisa secara selamat dan mesra alam serta 

mempermudahkan usaha orang yang berminat untuk memulihara alam sekitar. 

 

1 PENGENALAN 

 

Aplikasi mudah alih terdiri daripada perisian atau sekumpulan program yang beroperasi 

pada peranti mudah alih untuk melakukan tugas-tugas tertentu untuk pengguna 

(Rashedul Islam 2010).  

 Alat mudah alih menawarkan pelbagai pengesan dan modul perkakasan yang 

membolehkan pengguna mendapat dan menghantar data untuk menyampaikan 

maklumat penting (Zhang 2003) atau memberikan maklumbalas yang berbeza 

mengikut keperluan pengguna (Froehlich et al 2010). Aplikasi hijau memperoleh data 

dan perkhidmatan untuk menyumbang kepada tujuan penambahbaikan persekitaran.  

 Pengurusan sisa merujuk kepada pelbagai kaedah untuk mengurus dan 

membuang sisa. Objektif utama pengurusan sampah adalah untuk mengurangkan 

jumlah bahan yang tidak dapat digunakan dan mencegah risiko terhadap kesihatan dan 

alam sekitar (Auteur T Rand 2000). 

 Teknologi vermikompos merupakan proses bioteknologi menggunakan cacing 

tanah yang khusus untuk menukar sisa organik menjadi kompos melalui interaksi antara 

cacing tanah dan mikroorganisma semasa pemecahan bahan organik (Fudzagbo & 

Iderawumi 2020). 

 Berbanding dengan proses pengomposan lain, teknologi vermikultur 

mempunyai kelebihan, kerana ia tidak berbau, menjimatkan kos, bebas dari sisa toksik 

dan produk akhirnya berharga (Ghosh et al, 1999). Kajian ini bertumpukan 

pembangunan aplikasi hijau khas merujuk kepada domain mengitar semula dengan 

memberi alternatif kepada pelupusan sisa organik melalui kegiatan vermikompos. 

 

2 PENYATAAN MASALAH 

 

Daripada analisis Google Play Store, terdapat 262 Aplikasi Hijau, di mana 30 aplikasi 

tertumpu kepada domain berkaitan sisa (Brauer 2016). Statistik daripada kajian tersebut 

membuktikan bahawa jumlah aplikasi hijau adalah sangat sedikit dan peratus aplikasi 

berkaitan dengan sisa hanyalah 0.11% sahaja. Ini menunjukkan bahawa aplikasi hijau 

berkaitan dengan pengurusan sisa adalah masih di tahap minimum. 

Aplikasi hijau sangat penting kerana ia dapat memberikan sumbangan yang 

besar untuk meningkatkan kelestarian alam sekitar dengan memberikan maklumat, 

perkhidmatan dan boleh menjadi alat untuk menjalani pelbagai tujuan yang berkaitan 

dengan kelestarian. Selain itu, Teknologi Maklumat dan maklumat (ICT) mampu untuk 

mempengaruhi tingkah laku orang (Brauer et al. 2016). Dalam konteks persekitaran, 

sistem maklumat (IS) juga terbukti untuk mencapai matlamat yang berkaitan dengan 

kelestarian (Elliot 2007; Thogmak 2012). 

Wujudnya konsep Green IS yang bertujuan untuk menggunakan sistem 

maklumat (IS) untuk mencapai dan memupuk matlamat yang berkaitan dengan 

kelestarian di pelbagai bidang dan domain (vom Brocke et al. 2013; Chen et al. 2009). 

Ini bermaksud bahawa, aplikasi hijau yang dibangunkan dengan konsep Green IS, 

berpotensi untuk membantu dalam masalah persekitaran seperti pengurusan sisa secara 

betul. 

Aplikasi penerapan sisa organik secara berhemah seperti aplikasi penghasilan 

vermikompos diperlukan kerana apabila sisa organik tidak dikendalikan dengan cara 

yang betul seperti dibuang di tapak pelupusan sampah, ia akan terurai dengan cara yang 

tidak normal dan cepat (Jain, M. & Pal, A. 2020). Aplikasi sebegini boleh memudahkan 

usaha pengguna dalam proses membuat vermikompos kerana ia dapat mempengaruhi 

tabiat harian pengguna dengan tujuan untuk mengurangkan jejak karbon mereka dengan 

memantau tingkah laku mereka (Brauer et al. 2016). 

 

3 OBJEKTIF KAJIAN 

 

Objektif kajian ini adalah untuk membangunkan aplikasi hijau yang interaktif 

bertumpukan kepada pengajaran penghasilan vermikompos dalam cara yang mudah dan 

tidak menggunakan ruang atau kos yang banyak. 

 Kertas ini membincangkan pembangunan aplikasi hijau: penghasilan 

vermikompos dan menjelaskan bagaimana ia beroperasi. 

 

4 METOD KAJIAN 

 

Metodologi yang digunakan untuk membangunkan aplikasi mudah alih ini adalah 

metodologi Agile (Tangkas). Metodologi Tangkas dipilih kerana metodologi ini 

memberikan kebebasan untuk membuat perubahan sekiranya fungsi yang telah 

dibangunkan tidak mencapai matlamat. Metodologi ini sangat bersesuaian jika terdapat 

penambahan baharu yang ingin dibuat kepada aplikasi. Selain itu, metodologi ini 

mengikut keperluan dan tingkah laku pengguna yang boleh memastikan kepuasan 

pengguna dicapai. Metodologi ini bersifat berulang, jadi jika sesuatu fungsi tidak 

beroperasi dengan betul, ia boleh diperbaiki semula sehingga semua fungsinya lengkap. 

Membangunkan fungsi satu persatu juga merupakan cara kerja yang tersusun. Rajah 1 

menunjukkan metodologi tangkas yang akan digunapakai untuk pembangunan aplikasi 

ini. 

Rajah 1 Kaedah Tangkas 

1.7.1  Pencetusan Idea 

Fasa yang pertama merupakan fasa mendapatkan idea. Ilham untuk membuat aplikasi 

boleh didapati melalui pembacaan kajian-kajian terdahulu mengenai masalah-masalah 

yang wujud ataupun merujuk kepada Matlamat Pembangunan Mampan (SDG). 

Inspirasi untuk membuat aplikasi penghasilan vermikompos ini didapati melalui SDG 

12: Penggunaan dan Pengeluaran yang Bertanggungjawab, SDG 13: Tindakan Iklim 

serta SDG 11: Bandar dan Komuniti yang Lestari. 

 
1.7.2  Analisis Aplikasi 

Pada fasa ini, pengumpulan data tentang tajuk difokuskan. Proses ini penting untuk 

menjana fitur-fitur penting aplikasi. Idea ini terhasil daripada pembacaan secara 

mendalam tentang proses membuat vermikompos. Dalam fasa ini juga, aplikasi yang 

sedia ada akan dibandingkan untuk mencari kelemahan dan kelebihan aplikasi masing-

masing supaya aplikasi yang lengkap boleh dibangunkan. 

 
1.7.3  Reka Bentuk Aplikasi 

Fasa ini lebih tertumpu kepada rupa dan rasa aplikasi mudah alih. Peringkat reka bentuk 

ini merangkumi beberapa aspek yang berbeza, termasuk reka bentuk antara muka (UI), 

pengalaman pengguna (UX), produksi kandungan dan reka bentuk grafik. Pada tahap 

ini prototaip dibangunkan supaya rupa dan rasa aplikasi mudah alih dapat dialami. 

Contohnya, Low-fidelity prototaip seperti prototaip wireframe dan High-fidelity 

prototaip. Prototaip dibangunkan menggunakan Adobe XD. 

 

     

 
1. Pencetusan 

Idea 

 2. Analisis Aplikasi 

 
3. Reka Bentuk 

Aplikasi 

 
4. Pembangunan 

Aplikasi 

 
5. Pengujian 

Aplikasi 

 
6. Operasi 

Aplikasi 

 
7. Maklum Balas 

Aplikasi 

 
8. 

Penambahbaikan 

1.7.4  Pembangunan Aplikasi 

Pada fasa ini pengaturcaraan kod melibatkan fungsi-fungsi, reka bentuk, pelan aktiviti 

dan hubungan antara muka aplikasi dijalankan. Aktiviti ini akan mengambil masa yang 

panjang kerana bersifat teknikal. Fasa ini menggunakan perisian Android Studio 

bersama dengan kit pembangunan perisian (SDK) Flutter dan Bahasa pengaturcaraan 

Dart. 

 
1.7.5  Pengujian Aplikasi 

Fungsi dan reka bentuk aplikasi akan diuji pada fasa ini. Aras pengujian adalah pada 

tahap sistem. Objektif pengujian ini adalah untuk menentukan sama ada keperluan 

fungsian sistem dicapai. Jenis pengujian yang akan digunakan adalah ujian fungsian, 

basis pengujian adalah kes guna teknik ujian yang akan digunakan adalah ujian kes guna 

yang akan dijalankan oleh pembangun.  

 Jenis pengujian yang dijalankan adalah ujian kotak hitam yang akan dijalankan 

oleh pengguna. Pengujian akan dilakukan bersama pengguna mengunakan prototaip 

fideliti tinggi iaitu aplikasi mudah alih yang telah siap dengan menggunakan telefon 

pintar Android dan fitur penyahpepijatan tanpa wayar daripada Android Studio.  

 Penilaian dilakukan melalui Google Form menggunakan survey Computer 

System Usability Questionnaire (CSUQ) yang akan diterima guna atau adapt mengikut 

spesifikasi aplikasi yang dibangunkan. Min skala Likert hasil soal selidik tersebut 

direkodkan dan dibandingkan dengan tahap kecenderungan skor min Landell tahun 

1977 untuk mendapatkan interpretasi. 

 Menurut data yang dikumpul daripada 25 responden, aspek yang mendapat skor 

min yang sederhana majoriti berkenaan dengan antara muka aplikasi. Selain itu, aspek-

aspek yang lain seperti kepuasan menggunakan aplikasi, kemudahan, kebolehgunaan 

dan keselesaan menggunakan aplikasi ini mendapat skor yang tinggi. Selain itu, untuk 

aspek yang boleh diperbaiki untuk aplikasi ini adalah memberi arahan yang lebih jelas 

tentang cara penggunaan aplikasi dan informasi yang lebih lengkap serta antara muka 

juga boleh ditambahbaikkan lagi. 

 
1.7.6  Operasi Aplikasi 

Jika fasa pengujian untuk aplikasi penghasilan vermikompos berjalan dengan lancar, 

aplikasi tersebut akan dilancarkan kepada pengguna. 

1.7.7  Maklum Balas Aplikasi 

Selepas pengguna menguji aplikasi tersebut, mereka boleh memberi maklum balas 

tentang fungsi-fungsi yang perlu diperbaiki atau ditambah. Ini boleh memastikan 

bahawa tindakan pantas dapat diambil dalam pembetulan atau penambahbaikan aplikasi 

tersebut. 

 
1.7.8  Penambahbaikan Aplikasi 

Fasa terakhir ini melibatkan penambahbaikan kepada aplikasi mengikut maklum balas 

pengguna. 

 

5 HASIL KAJIAN 

 

Hasil kajian akan membincangkan hasil daripada proses pembangunan Aplikasi Hijau: 

Penghasilan Vermikompos. Penerangan tentang setiap antara muka aplikasi 

VermiCOMMUNITY akan diberi.  

Rajah 2 memberikan pengguna pilihan sama ada untuk mencipta akaun atau log 

masuk. 

 

Rajah 2 Antara muka halaman utama 

Rajah 3 menunjukkan antara muka cipta akaun jika pengguna menekan butang 

Register di halaman utama. 

 

Rajah 3 Antara muka cipta akaun 

 

Rajah 4 menunjukkan antara muka log masuk jika pengguna menekan butang 

Log In di halaman utama. 

 

 

Rajah 4 Antara muka log masuk 

Rajah 5 menunjukkan antara muka menu utama jika pengguna Berjaya log 

masuk. 

 

Rajah 5 Antara muka menu utama 

Rajah 6 menunjukkan antara muka peralatan dan bahan jika pengguna menekan 

butang Tools and Materials di menu utama. 

 

Rajah 6 Antara muka peralatan dan bahan 

Rajah 7 menunjukkan antara Peralatan jika pengguna menekan butang Tools di 

halaman Tools and Materials. Rajah 7, 8, 9 dan 10 menunjukkan peralatan yang 

diperlukan bersama dengan informasi lanjut. 

     

Rajah 7 Antara muka peralatan bahagian 1  Rajah 8 Antara muka peralatan bahagian 2 

              

Rajah 9 Antara muka peralatan bahagian 3  Rajah 10 Antara muka peralatan bahagian 4 

Jika pengguna menekan butang Make my own di Rajah 10, halaman membuat 

tong vermikompos akan dipaparkan. Rajah 11 dan 12 menunjukkan peralatan dan bahan 

yang diperlukan untuk menghasilkan tong ini. 

    

Rajah 11 Antara pembuatan tongvermikompos  Rajah 12 Antara pembuatan tong vermikompos 

                                      bahagian 1   bahagian 2 

 

 Rajah 13 menunjukkan langkah-langkah membuat tong vermikompos sendiri. 

 

Rajah 13 Antara pembuatan tong vermikompos bahagian 3 

 Rajah 14 menunjukkan bahan yang diperlukan untuk penghasilan vermikompos 

jika pengguna menekan butang Tools dia halaman Tools and Materials. 

 

 

Rajah 14 Antara muka bahan bahagian 1 

 Rajah 15 menunjukkan antara muka bahan organik yang boleh dikomposkan 

dan tidak boleh dikomposkan. 

 

Rajah 15 Antara muka bahan bahagian 2 

Rajah 16 menunjukkan halaman utama submenu Cacing, di mana pengguna 

boleh memilih antara Jenis-jenis cacing dan juga Pemberian Makan Cacing. 

 

Rajah 16 Antara muka cacing 

Rajah 17, 18, 19 dan 20 menunjukkan jenis-jenis cacing yang boleh digunakan 

untuk proses penghasilan vermikompos. 

     

Rajah 17 Antara muka jenis-jenis cacing   Rajah 18 Antara muka jenis-jenis cacing 

bahagian 1     bahagian 2 

Rajah 19 Antara muka jenis-jenis cacing   Rajah 20 Antara muka jenis-jenis cacing  

bahagian 3     bahagian 3 

Rajah 21 menunjukkan maklumat tentang pemberian makan cacing, jika 

pengguna memilih fungsi tersebut pada halaman Cacing.  

 

Rajah 21 Antara muka pemberian makan cacing  

Cop
yri

gh
t@

FTSM 

    
    

  U
KM



PTA-FTSM-2021-156 
 

 

 Rajah 22 menunjukkan antara muka mula proses vermikompos jika pengguna 

memilih pilihan tersebut di menu utama. 

 

Rajah 22 Antara muka mula proses vermikompos 

Rajah 23 menunjukkan antara muka penuaian vermikompos jika pengguna 

memilih pilihan tersebut di menu utama.  

 

Rajah 23 Antara muka penuaian vermikompos 

Cop
yri

gh
t@

FTSM 

    
    

  U
KM



PTA-FTSM-2021-156 
 

 

Rajah 24, 25, 26, 27, 28, 29 dan 30 merupakan halaman-halaman pemeriksa 

kesediaan kompos. 

        

      Rajah 24 Antara muka                         Rajah 25 Antara muka                   Rajah 26 Antara muka 

pemeriksa tahap kesediaan                    pemeriksa tahap kesediaan             pemeriksa tahap kesediaan 

   vermikompos bahagian 1                    vermikompos bahagian 2                vermikompos bahagian 3 

    

        Rajah 27 Antara muka          Rajah 28 Antara muka 

        pemeriksa tahap kesediaan       pemeriksa tahap kesediaan  

     vermikompos bahagian 4       vermikompos bahagian 5 

                   Rajah 29 Antara muka         Rajah 30 Antara muka  

              pemeriksa tahap kesediaan     pemeriksa tahap kesediaan 

                vermikompos bahagian 6     vermikompos bahagian 7 

Rajah 31 menunjukkan antara muka pengasingan sisa jika pengguna memilih 

pilihan tersebut di menu utama. 

 

Rajah 31 Antara muka pengasingan sisa 

Rajah 32 menunjukkan antara muka penyelesaian masalah jika pengguna memilih 

pilihan tersebut di menu utama.  

 

Rajah 32 Antara muka penyelesaian masalah 

Rajah 33 menunjukkan antara muka log keluar yang akan membawa pengguna 

ke halaman utama jika ditekan. 

 

Rajah 33 Antara muka log keluar 

6 KESIMPULAN 

 

Secara ringkasnya, pengendalian sisa organik secara tidak bertanggungjawab 

merupakan masalah yang serius di tahap global. Oleh sebab itu, menjalani proses 

vermikompos merupakan langkah yang sesuai untuk mengurangkan masalah ini. Projek 

ini mempunyai objektif membangunkan aplikasi hijau yang interaktif bertumpukan 

kepada penghasilan vermikompos dalam cara yang mudah dan tidak menggunakan 

ruang atau kos yang banyak. Skop kajian ini adalah pengguna telefon pintar Android 

yang ingin mempelajari cara membuat vermikompos. Perisian yang digunakan untuk 

membangunkan aplikasi ini ialah Android Studio dengan kit pembangunan Flutter dan 

bahasa pengaturcaraan Dart. Metodologi yang digunakan adalah metodologi tangkas. 

Cadangan kajian dibuat selepas membandingkan dua laman web dan satu 

aplikasi mudah alih. Iaitu, laman web Rodale Institute dan Planet natural serta aplikasi 

mudah alih Vermicomposting Earthworm Practices & Applications. Daripada 

perbandingan kelemahan dan kelebihan sistem tersebut, cadangan kajian untuk aplikasi 

mudah alih dibangunkan.  

 Bagi reka bentuk kajian, gambar rajah kes guna dibina bersama dengan 

spesifikasi kes guna, modul model hierarki dan rajah kelas, gambar rajah urutan. 

Perisian yang digunakan dalam pembangunan aplikasi adalah Android Studio, Google 

Chrome, Google Docs dan Windows 10. Perisian yang perlu digunakan dalam 

penggunaan aplikasi pula adalah, Google Chrome, Sistem kedudukan sejagat (GPS) dan 

YouTube. Seterusnya, perkakasan yang digunakan untuk membangunkan aplikasi ini 

adalah Intel Core i5 8th Generation, RAM 8GB, sistem pengendalian 64-bit dan kad 

grafik NVIDIA GEFORCE. 

Kelebihan aplikasi ini adalah ia lebih interaktif berbanding dengan aplikasi sedia 

ada di Google Play Store. Selain itu, aplikasi ini juga tidak mempunyai format laporan 

yang boleh memudahkan usaha pengguna dalam proses vermikompos. Selain itu, 

kerana aplikasi ini dibangunkan menggunakan Flutter, ia bersifat responsif dan boleh 

dilaksanakan di setiap aplikasi mudah alih Android. 

 Kelemahan aplikasi ini pula adalah, ia boleh berfungsi di sistem pengendalian 

(OS) Android sahaja. Ini merupakan penghalang untuk aplikasi ini digunakan oleh 

pengguna iOS juga. Selain itu, hasil daripada soal selidik yang dijalankan, didapati 

bahawa, antara muka aplikasi ini tidak menarik. 

Pada masa hadapan, aplikasi ini boleh diperbaiki dengan menggunakan 

perisisan Xcode untuk pembangunan supaya ia boleh berfungsi di platform iOS dan 

Android. Selain itu, antara muka aplikasi ini juga boleh ditambahbaikkan agar pengguna 

tidak bosan. Kebolehgunaan aplikasi ini juga boleh ditambahbaikkan dengan 

memberikan amaran kepada pengguna jika input yang diberi adalah salah. Ini akan 

meningkatkan kemudahan pengguna untuk menggunakan aplikasi ini dengan betul atau 

dengan tahap masalah yang minimum. 

